
CYNGOR CYMUNED BUAN 

Cofnodion Cyfarfod o’r Cyngor, gynhaliwyd Nos Iau, 19eg Rhagfyr 2024 

Yng Nghlwb Chwaraeon Pwllheli am 7.30 yh 

 

Presennol: 

Cynghorwyr 

Hughie Williams (Cadeirydd) 

Dafydd Ll Williams 

Tesni Jones 

Phil Roberts 

Nia M Jones 

Cynghorydd Sirol Anwen Davies 

Nia Jane Owen-Midwood (Clerc) 

  
Ymddiheuriadau 
Cafwyd ymddiheuriadau gan Rhys Jones (Is-gadeirydd), Catherine Hughes, Gareth 
Roberts, Wynne Davies a Einir Lewis. 
 
 Cadarnhau cofnodion cyfarfod Tachwedd  

Cadarnhawyd bod cofnodion 21/11/24 yn gywir gan y Cynghorydd Phil Roberts, ac 
fe’i heilwyd gan y Cynghorydd Tesni Jones. 
 
Materion yn codi 
 
Sedd ar Gydbwyllgor Ymgynghorol AHNE Llŷn 
Trafodwyd cynnwys yr ebost gan Swyddog AHNE Llŷn, ni wnaeth yr un Gynghorydd 
ddatgan diddordeb i eistedd ar y cyd-bwyllgor yma.  Cytunwyd i’r Clerc hysbysebu’r 
Swyddog AHNE o’r penderfyniad. 
 
 
Hyfforddiant ar y Côd Ymddygiad 
Trafodwyd yr hyfforddiant ar y côd ymddygiad, a nodwyd y Clerc ei bod wedi derbyn 
ebost gan Unllais Cymru yn cynnig byrsari i Gynghorau Cymuned i fynychu’r 
hyfforddiant yma.  Cytunwyd i’r Clerc gysylltu yn ôl, er mwyn holi be fyddai’n bosib, 
o ran i HW a TJ fynychu. 
 
Cytunwyd i’r Clerc i holi am hyfforddiant addas iddi hithau hefyd. 
 
 



Gohebiaeth 
 
Gosod Cofeb ger safle’r Eisteddfod Genedlaethol ym Moduan 
Nodwyd bod y Clerc wedi derbyn galwad ffôn (18/12/24) a llythyr o gwyn am leoliad 
y garreg gofeb.  Bu i’r Clerc ddarllen y llythyr yn y cyfarfod, trafodwyd ei gynnwys a 
chytunwyd i’r Clerc ymateb i’r gwyn. 
 
Cytunwyd y byddai’r Cadeirydd yn cysylltu gyda MT dros gyfnod y Nadolig i’w holi 
ynghlyn a’r llechen er mwyn cael ei lleoli ar y garreg gofeb. 
 
Gwobrau Cenedlaethol Un Llais Cymru 2025 
Trafodwyd yr ohebiaeth cenedlaethol gan Un Llais Cymru 2025 ynghlyn a’r 
Gwobrwyon ar gyfer Cynghorau Cymuned.  Cytunwyd y byddem yn cyflwyno dwy 
ffurflen gais ar gyfer Cynllun Cae Chwarae, Rhydyclafdy a’r Garreg Gofeb ym 
Moduan. 
 
Cytunwyd y byddai’r Clerc yn cysylltu gyda Eleri Williams er mwyn gofyn ei 
chaniatad cyn cyflwyno’r cais am Gynllun y Cae Chwarae. 
 
Cytunwyd y byddai’r Clerc yn cysylltu gyda Un Llais Cymru hefyd, er mwyn gofyn os 
yw’n dderbyniol i ni gyflwyno dau gais ar gyfer dwy wobr wahanol, gan nad oes 
unrhyw sôn am hyn yn eu canllawiau. Wedi cael ymateb gall fwrw mlaen i 
ysgrifennu dwy adroddiad 400 o eiriau i gefnogi’r ceisiadau. 
 
Urdd Gobaith Cymru 
Cytunwyd y byddem yn gwneud cyfraniad ariannol o £50 i Urdd Gobaith Cymru. 
 
Cais Cynllunio 
Ni wnaeth unrhyw Gynghorydd ddatgan diddordeb i Gais Cynllunio. 
 
C24/1021/33/LL – Ty Cynan, Rhydyclafdy, Pwllheli, Gwynedd. LL53 7YL – Cais llawn i 
godi adeilad i storio offer a pheiriannau ynghlwm a menter pigo ffrwythau fel a 
ganiatawyd o dan rif C22/0705/33/LL.  Cytunwyd i gefnogi’r cais cynllunio yma. 
 
C24/0704/33/LL – Cais ôl-weithredol yn ymwneud a chodi adeilad i gadw 
hofrennydd, creu helipad, ac estyniadau i’r tŷ – Ynys, Edern, Pwllheli, Gwynedd. LL53 
8UA.  Nodwyd bod y Cynghorydd Sirol wedi cysylltu gyda Mr Aneurin Parry 
(Gorfodaeth) 19/12/24, ac yna wedi cysylltu gyda Mr Glyn Gryffudd (Cynllunio) 
ynghlyn a’r cais yma, ond ni chafodd ateb. AD i gysylltu gyda GG yn y flwyddyn 
newydd. 
 
Materion ariannol 
Cysoniad banc o ddyddiad: 
04/10/24 – 03/11/24 - £8,284.76c 
04/11/24 – 03/12/24 - £5,447.29c 
 
Derbyniwyd y Datganiad Banc Mis Tachwedd 2024 gan y Cynghorwyr. 



Yn ystod cyfarfod 19/12/24, cafodd 6 siec eu harwyddo gan y Cynghorydd Tesni 
Jones a’r Cynghorydd Phil Roberts. 
 

Siec Rhif 200839 
 

Cyflog y Clerc (Mis 8) £204.80c 

Siec Rhif 200840 
 

Cyllid a Thollau (Cyllid a Thollau (Mis 9) £51.20c 

Siec Rhif 200841 
 

Costau Teithio’r Clerc £4.68c 

Siec Rhif 200842 
 

Hurio Ystafell – Clwb Chwaraeon Pwllheli £20.00 

Siec Rhif 200844 
 

Arfon Parry £52.00 

Siec Rhif 200845 
 

Ken Jones – Gwaith Concritio £2,256.00 

 

  
  
 Unrhyw fater arall 

Plac i’r Fainc ym Moduan 
Cytunwyd y byddai’r Cadeirydd yn cysylltu gyda MT dros gyfnod y Nadolig i’w holi 
am y plac. 
 
Cwblhau Archwiliad – Archwilio Cymru 
Nodwyd y Clerc nad oedd wedi cael unrhyw gyswllt gyda aelodau o staff Archwilio 
Cymru yn dilyn uwchlwytho ein gwaith cyfrifon iddynt. Nid oes unrhyw 
ddiweddariad o safbwynt yr archwiliad. 
 
Bin Ysbwriel ar gyfer Cae Chwarae, Rhydyclafdy 
Nodwyd AD ei bod wedi cysylltu gyda Peter Simpson o Gyngor Gwynedd yn holi am 
gael bin ysbwriel ar gyfer Cae Chwarae Rhydyclafdy.  Cynnigwyd lleoli bin baw ci yno 
yn hytrach na bin ysbwriel.  Nid oeddem yn hapus gyda’r cynnig hwn.  Cytunwyd y 
byddai AD yn cysylltu’n ôl gyda PS yn y flwyddyn newydd. 
 
Cysylltu â’r Adran Briffyrdd 
Yn ystod ein cyfarfod mis Hydref bu i’r Clerc gysylltu gyda’r Adran Briffyrdd yn nodi: 
Nodwyd bod tyllau yn y lôn yn Glanrhyd wrth ddod i’r Groesffordd o gyfeiriad Dinas, 
gofynwyd i’r Clerc nodi hyn fel cwyn i’r Adran Briffyrdd. Mae’r broblem yma yn parhau, a 
gofynnwyd I’r Clerc gysylltu â hwy unwaith eto. 

 
Cofnodwyd cwyn bod dwr yn codi is-law i Twnti – ochr arall i’r lôn, o flaen troead 
Llwyn.  Pe byddai’n rhewi, gall fod yn beryglus. Clerc i adrodd y gwyn i’r Adran 
Briffyrdd. 
 
Cofnodwyd cwyn bod angen i’r Sgubwr ffordd ddod i bentref Rhydyclafdy ermwyn 
glahau’r ffyrdd o gwmpas y pentref. Clerc i adrodd y gwyn i’r Adran Amgylchedd. 
 
 



Gor-yrru ym Mhentref Rhydyclafdy 
Mae’r problem o or-yrru yn parhau wrth fynd i mewn i Bentref Rhydyclafdy o 
gyfeiriad Efailnewydd.  Mae pawb yn poeni bod damwain am ddigwydd, oherwydd y 
gor-yrru. Yn dilyn ein cyfarfod Mis Tachwedd bu i’r Clerc gysylltu gyda Heddlu 
Gogledd Cymru er mwyn dwad a’r mater i’w sylw unwaith yn rhagor, ond nid yw 
wedi derbyn ymateb ganddynt.   
 
Dymunodd y Cadeirydd “Nadolig Llawen a Blwyddyn Newydd Dda” i bawb. 
 
Cynhelir y Cyfarfod nesaf : 09/01/25 yng Nghlwb Chwaraeon Pwllheli, Efailnewydd  
am 7.30yh. 
 

  

  
  
  

 


